
                                                       

OHIKO PLENORAKO DEIA. 

LEKUA: Altzoko Udaletxea 

EGUNA: 2026ko   maiatzak 11, astelehena,  

ORDUA: arratsaldeko 19:00etan. 

 

G A I - Z E R R E N D A 

 

 

1.- AURREKO AKTAREN ONESPENA, HALA BADA. 

2.- ALTZO MUÑOKO JU2 edo AI2 EREMUKO URBANIZAZIO LANAK 

PARTZIALKI JASOTZEA. 

3.- PERTSONALA: IKAZTEGIETAKO UDALAREKIN GIZARTE LANGILEA 

HAUTATU ETA IZENDATZEKO PROZESUARI HASIERA EMATEA (EGUNGOA 

JUBILATZEN DENERAKO) 

4.- HITZARMENAREN ONARPENA; UDALAREN JABETZAKO LUR SAIL 

BATZUREN ERABILERA ARRIMA BASERRITAR ELKARTEARI 

MANTENUAREN TRUKE UZTEKO EDO LAGATZEKO. 

5.- AROA: ALTZON EUSKARA INDARBERRITZEKO ETA EUSKALDUNOK 

AHALDUNTZEKO MARKO ESTRATEGIKOA 2025-35 ONARTZEA HALA 

BADA. 

6.- 2026ko BAXOAREN AZTERKETAK EUSKARAZ PASATZEAREN ALDEKO 

SOSTENGU MOZIOA. 

7.- ALKATETZA DEKRETUEN BERRI EMATEA. 

8.-ORDAINKETAK ETA DIRU LAGUNTZAK ONARTZEA HALA BADA ETA 

TESORERIAREN BERRI EMATEA.  

9.- ESKAERAK ETA GALDERAK 

 

 

 

 

 

 

 

 

 

 

 

 

 

 

 

 

 

 

 

 

 



                                                       

AKTA 
 

2026ko maiatzaren 11an, astelehenean:  Osoko Bilkura. 

 Altzoko Udaletxean, 2026ko maiatzaren 11an, astelehenean, arratsaldeko 19:00etan, 

behean zerrendatzen direnak bertan izanik, Osoko Bilkura burutu da. 

Lehendakaria:  Xabier Olano Jauregi 

Zinegotziak:  Ainara Garcia Bravo 

Xabier Murua Zubizarreta   

    Enaitz Aizpitarte Murua 

   Loli Arandia Azpeitia 

   Jaione Galarraga Zabala 

   Alaitz Bilbao Garay   

  Idazkaria:   Olga Urbizu Urreaga 

 

 

1.- AURREKO AKTAREN ONESPENA, HALA BADA. 

 Aho batez onartu da 2026ko martxoaren 26ko Osoko Bilkurako akta eta web orrian 

informazioa emateko plataforman argitaratzea erabaki da. 

 

2.- ALTZO MUÑOKO JU2 edo AI2 EREMUKO URBANIZAZIO LANAK 

PARTZIALKI JASOTZEA. 

 Alkateak informatu du, Altzomuñoko JU2 eremuko urbanizazio lanak partzialki 

jasotzeko akta sinatu dela. Partzialki, hau da, guztiz bukatu gabe, Iberdrolako lanak egin 

gabe daudenez, urbanizazio lanen amaiera ezin delako burutu. 

 Halaber informatu du Alkateak bi lanak eremu berdinekoak izanik, Eusko 

Jaurlaritzako Erein 2024an sartzen dela urbanizazioa eta Erein 2025an Iberdrolarena. 

Erein 2024ko lanak amaitu, ordaindu eta justifikatzeko epea ekainaren 30ean amaitzen 

denez gaia Hirigintza Batzordean aztertu eta erabakiak hartzen hasiko da. 

 

3.- PERTSONALA: IKAZTEGIETAKO UDALAREKIN GIZARTE LANGILEA 

HAUTATU ETA IZENDATZEKO PROZESUARI HASIERA EMATEA 

(EGUNGOA JUBILATZEN DENERAKO) 

 Gaur egun, Gizarte Zerbitzuak eskaintzen dira Altzoko Udaletxean eta zerbitzua 

emateko langilea 3 Udalen artean kontratatzen da; Alegiako Udalak %70ean, 

Ikaztegietako Udalak %15ean eta Altzoko Udalak %15ean. 

 Gaur egun Gizarte Langile gisa lanean ari den Agurtzane Lopetedi Etxeberria 

langileak informatu du 2027ko irailean jubilazioa hartzea aurreikusten duela, (Udal 

honetan adibidez 1988ko otsailetik aritu da lanean.  

 Hau kontutan izanik, Alegia, Ikaztegieta eta Altzoko Udala bildu dira Agurtzane 

jubilatzen denerako Gizarte Langile berria izendatuta egon dadin prozesua burutzeko eta 

Alegiako Udalak jakinarazi du berak lan saio osorako zerbitzua eskaintzeko beharra 

duela beraz bere aldetik egingo duela hautaketa eta izendapena. Beraz, Ikaztegietako 

Udalak eta Altzoko Udalak elkarrekin ekin diezaieke hautaketa eta izendapen 

prozesuari.  

 Hori kontutan izanik Altzoko Udalak, Korporazioa osatzen duten zazpi kideak 

bertan izanik, aho batez ERABAKI DU: 

 Lehenengoa: Gizarte Langilea hautatzeko prozesua Ikaztegietako Udalarekin 

elkarlanean burutzea. Lehenik 2026ko hasierako aurrekontuarekin onartu zen 



                                                       

RPTan aldaketa egingo da 2027ko hasierako aurrekontua onartzerakoan Gizarte 

Langilearen lansaioa %15etik %40ra pasatuz. 

 Bigarrena: Ikaztegieta eta Altzoko Udalaren artean Gizarte Langilea 

elkarlanean hautatzeko prozesua arautuko duen Lankidetza Hitzarmena onartzea. 

Hirugarrena: Ikaztegietako Udalari enkargua edo eskumena ematea 

hautaketa prozedura landu edo kudeatu dezan, aurreko bi puntuetan hartu diren 

erabakien arabera. 

 

4.- HITZARMENAREN ONARPENA; UDALAREN JABETZAKO LUR SAIL 

BATZUREN ERABILERA ARRIMA BASERRITAR ELKARTEARI 

MANTENUAREN TRUKE UZTEKO EDO LAGATZEKO. 

Altzoko Udala, beste batzuren artean, ondorengo lur sailen jabea da, guztiak 

nekazal lurrak belaze edo belardi erabilera dutenak eta Kaolin-eder mina izan zenaren 

inguruan berreskuratuak izan direnak azken urteetan: 

 Poligonoa Partzela 

- 01  110 a eta b;  mina parkea 

- 01  178;   mina zuloa zena 

- 02  007 a;  mina parkea 

- 02  008 b;   Balda baserriarena zena 

- 02  012 a;   mina parkea 

 

Altzoko Udalak ez dauka abel bururik lur sail hauek garbitu eta mantenu 

egokian edukitzeko. Gainera mina zuloak izandako lurrak direnez, garrantzi handia du 

lur sailak garbi mantentzeak, bertan sor daitezkeen mugimenduak ikusi eta 

kontrolatzeko. Altzon ARRIMA BASERRITAR ELKARTEA dago, irabazi asmorik ez 

duena, Udalaren laguntzarekin 2000 urte inguruan sortu zena eta gaur egun ere Udalak 

laguntza ematen diona, adibidez makinaria eta belarrak jasotzeko pabiloi bat alokatzeko. 

Beraz Hitzarmena landu da “UDALAREN JABETZAKO LUR-SAILEN ERABILERA 

ARRIMA BASERRITAR ELKARTEARI, MANTENUAREN TRUKE, UZTEKO 

EDO LAGATZEKO HITZARMENA” 

 Udalak, Koporazioa osatzen duten zazpi kideak bertan izanik, aho batez, 

ERABAKI DU:  

 Lehenengoa: “UDALAREN JABETZAKO LUR-SAILEN ERABILERA 

ARRIMA BASERRITAR ELKARTEARI, MANTENUAREN TRUKE, UZTEKO 

EDO LAGATZEKO HITZARMENA” onartzea, 10 urteko iraupena duena eta 

Alkateari baimena ematea Hitzarmena sinatu dezan Altzoko Udalaren izenean.  

 Hitzarmen honen baitan ondorengo lur sailak daude: 

Poligonoa Partzela 

- 01  110 a eta b;  mina parkea 

- 01  178;   mina zuloa zena 

- 02  007 a;  mina parkea 

- 02  008 b;   Balda baserriarena zena 

- 02  012 a;   mina parkea 

 

 

 



                                                       

5.- AROA: ALTZON EUSKARA INDARBERRITZEKO ETA EUSKALDUNOK 

AHALDUNTZEKO MARKO ESTRATEGIKOA 2025-35 ONARTZEA HALA 

BADA. 

 Euskara zinegotziak “AROA: ALTZON EUSKARA INDARBERRITZEKO 

ETA EUSKALDUNOK AHALDUNTZEKO MARKO ESTRATEGIKOA 2025-35” 

agiria aurkeztu du eta bere onarpena proposatu du. 

 Zinegotziak informatu du Agiria egiteko herritarren partehartzea eman dela eta 

UEMAko teknikariak erredaktatu duela. Herri osoa aztertzen duen lanketa dela eta 

egindako Agiriak Altzon euskararekiko 10 urtetarako markoa, plana eta irizpideak 

finkatzen dituela. 

 

 Udalak, Korporazioa osatzen duten zazpi kideak bertan izanik, aho batez 

ERABAKI DU: 

 Lehenengoa: “AROA: ALTZON EUSKARA INDARBERRITZEKO ETA 

EUSKALDUNOK AHALDUNTZEKO MARKO ESTRATEGIKOA 2025-35” 

agiria onartzea. 

 Bigarrena: erabaki honen berri ematea ziurtagiri bidez Eusko 

Jaurlaritzako Hizkuntza Politika Sailari. 

 

6.- 2026ko BAXOAREN AZTERKETAK EUSKARAZ PASATZEAREN 

ALDEKO SOSTENGU MOZIOA. 

 Ipar Euskal Herrian, Seaskako gurasoak mobilizatzen ari dira "Azterketak 

Euskaraz" dinamikan. Hainbat urtez, nahiz eta ikasleek ikasten dute euskaraz 

ikastoletan edo eskola pribatu eta publikoetan, Parisetik, Hezkuntza Nazionalak ez diete 

uzten eskubidea haien baxoa euskaraz pasatzea. 

 Hori dela eta aurtengo baxoarendako, erabaki dute udaletxeetan sustengua 

lortzea, mozio baten bidez, Euskal Herri guzian eta mozioa bidali dute Udalei onespena 

proposatuz. 

Udalak, Korporazioa osatzen duten zazpi kideak bertan izanik, aho batez 

ERABAKI DU: 

Lehenengoa: “2026ko Baxoaren azterketak euskaraz pasatzearen aldeko 

sostengu mozioa” onartzea eta Seaskako gurasoei, Azterketak Euskaraz taldekoei 

jakinaraztea ziurtagiri bidez. 

 

7.- ALKATETZA DEKRETUEN BERRI EMATEA. 

Alkateak aurreko Plenoaz geroztik erabaki dituen Dekretuen berri eman du, 

2026/16tik 2026/27ra, biak barne, Dekretuak irakurriz. Gainontzekoak jakinaren 

gainean gelditu dira. 

 

8.-ORDAINKETAK ETA DIRU LAGUNTZAK ONARTZEA HALA BADA ETA 

TESORERIAREN BERRI EMATEA.  

Gaurko Osoko Bilkuran aurkeztu eta onartu diren 3.000 €tik gorako fakturak edo 

ordainketak ondorengoak dira: 

- ZYUR KOORDINAKETAK SL: 3.369,85 €, JU2ko urbanizazio lanen 

koordinazioa eta segurtasuna  

- Tolosako Notaritza; 2.312,71€, baso lurrak erosteko eskriturak egin dira eta 

gastu guztiak Udalak ordaintzea erabaki da, hau da, erosketa gastuak eta 



                                                       

segregazio gastuak ere bai behar izan direnean. Gainera, azaldu behar da 

oraindik eskritura bat egin gabe dagoela, saltzaileak herentzia partitu gabe 

dutelako. 

- Tolosaldeko Mankomunitatea: hondakinen bilketa, kudeaketa eta tratamendua 

Urtarrila 4.904,89 eta Otsaila 4.975,93 €  

- LOATZO: 7.277,76 €, 2026ko 1. ekarpena (guztira 29.111,05, 4 zatitan). 

- Udalbiltza Partzuergoa; 1000 €, 2026ko ekarpena (osoa) 

- Arkaitz Uranga: 6.782,65 €, Altzoko Ostatuko horma-irudia margotzeko lanaren 

2. %50a edo erdia (azkena). 

- Arandiaren Epaitegietako gaietan: 66,55 
 

Diru laguntzak:   

- Arrima Baserritar Elkarteari; 2026 urte osorako 4.800 € ordaintzea onartuta dago 

baina maiatzean egin duten eskaeraren arabera beste 400 € eranstea erabaki da, hau 

da maiatzetik hasita hilean 50 € gehiagoko laguntza ematea onartzen da, Egileor 

aldean alokatuta daukaten nekazal pabiloiaren errenta ordaintzeko. 4 zatitan 

ordaintzen denez, 2. hiruhilabetea 1.200€ ordainduta dagoenez, gaur erabaki da 100 

€ gahiagoko laguntza ematea 2. Hiruhilabeteari dagokionean. 3. eta 4. hiruhilabete 

hasieran 1.350 €-ko laguntza ordainduko da. 

 

 Puntu honekin amaitzeko, informatu da Altzoko Udaletxean, gaurko egunez, 

226.627,83 €  daudela bi kontuetan; hauetatik  76.627,83 € eguneroko ordainketak eta 

sarrerak egiteko erabiltzen den kontuan eta 150.000 € gordailu kontuan. 

 

9.- ESKAERAK ETA GALDERAK 

Udal taldeak ondorengo proposamena luzatu dio alkateari: 

2026ko aurrekontuari 1. Kreditu aldaketa egitea 2025eko Kredituak txertatuz 2025eko 

altxortegi gerakina erabiliz: 2025eko aurrekontuaren likidazioa eta kontu orokorra ikusita, 

ikusi dira kreditu batzuk erabakita baina bukatu gabe gelditu direla eta AD fasean gelditu 

diren kretuak 2026ko aurrekontuari txertaketak egitea proposatu zaio Alkateari. 

294.000,00 euro. Finantzaketarako 2025eko kreditu gerakina erabili daiteke. 

 Alkateak proposamena jaso du. 

 

Ondoren, beste eskaera eta galderarik ez dagoela ikusita, Alkateak bilkura amaitutzat 

eman du. 

Altzon, 2026ko   maiatzaren 29an. 

 Alkateak o.e.     Idazkariak.    

       

 

Oharpena: Akta hau 2026-06-22ko Osoko Bilkuran onartu zen 

 


